
	“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1960 онд эрхлэн хэвлүүлсэн “Түм буман яагаад вэ?” номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ХИЙМЭЛ НҮД

	Энэ өгүүлэлд хүмүүс өөрсдийн нүдийг зохиомол багажийн тусламжтайгаар сайжруулж үл харагдах зүйлүүдийг харж чаддаг болсон тухай өгүүлнэ. 

	Микроскоп зохиогдсоноор, байна гэхэд бараг гайхмаар жижигхэн зүйлүүдийг хардаг боллоо. Телескоп буй болоход одот ертөнц нээгдлээ. Ингэж хүн өөрийн харааг хурц болгосон байна. Сүүлдээ бүр нүдэнд тусамгүй зүйлийг ч хардаг болж бидний нүд хүлээн авах чадваргүй дулааны туяаг фото зургийн аппаратын дуран ба гэрэлд эмзэг шилнүүдийн тусламжтай хардаг болжээ. Түүгээр барахгүй фото элемент гэдэг хиймэл нүдийг буй болгосон байна. 

	Энэ бүх нээлтийн тухай Ильин энэ номдоо бичсэн байна. Түүний бичсэн энэ өгүүллийг уншиж дуусахад бид хүний ухаанаар зохиогдсон хиймэл нүдийг хаа яаж хэрэглэж, машин механизмыг автоматаар удирдаж байгааг мэдэх болно. М. Ильин «Хиймэл нүд» гэдгээ бичээд 6 жил болоход 1947 онд академич А. А. Лебедев өөрийн шавь нарын хамт үл үзэгдэх зүйлийг үзэхэд дахин алхам хийж электроны микроскоп зохиожээ.

	Гэрлийн микроскопоор ямар нэг юмыг их л сайн томсгохдоо 3 мянга дахин ихэсгэдэг байхад электроны микроскопоор зуун мянга дахин томсгож болно. 

	Энэ нарийн багажийн дотор ердийн гэрэл үүсгэгчийн оронд электроны их бууг тавьжээ. Тэр их буу хасах цэнэгтэй жижиг хэсэг электроныг гаргана. Шилэн линзний оронд цахилгаан соронзон линз байна. Тэр линз электронуудыг нэг дор цуглуулна. Цуглуулсан дүрслэл нь гэрэлтэгч дэлгэц дээр гарна. Тэр дүрслэлийг зөвхөн нүдээр харж болох төдийгүй зургийг шил дээр буулгаж болно. 

	Электроны микроскопоор микробоос хэд дахин бага, өвчин үүсгэгч нянгуудыг харж болно. Электроны микроскоп ургамлын эдийг шинжлэн судлах ба металлын гадаргууг судлахад их тус хүргэж байна. Нэг үгээр хэлэхэд электроны микроскоп байгалийн шинжлэх ухаан, техник хоёрын аль алиных нь салшгүй нөхөр болжээ. 

	Шинжлэх ухаан техник ямар хурдан темпээр урагшилж байгааг харж байгаа биз. М. Ильин өөрийн өгүүллийг бичээд хэдхэн жил өнгөрөхөд түүнд дахин нэмэлт оруулалгүй болохгүй зүйлүүд бий болсон байна.

	 


Хараатай хүнийг сохор гэж болох уу?

	Энэ мөрийг уншсан хүн бүхэн өөрийгөө сохор биш нүдтэй гэх байх. Тэр ч аргагүй тэгэх ёстой. Нэгэнт хүн, бичсэн зүйлийг уншиж чадаж байгаа болохоор нүдтэй байлгүй яах вэ. Гэвч нарийн сайн учрыг эргэцүүлбэл хамгийн хурц хараатай хүнийг ч сохор гэж хэлж болох юм. Үнэндээ бид олон юмыг олж хардаггүй. Жишээ нь пийшин дээр байгаа халуун данх сав гэрэлтэй байдгийг хардаггүй. Гудамжинд байгаа байшин, заводын яндан, бидний хөл дор байгаа газар цөм гэрэлтэнэ. Түүгээр ч барахгүй бид өөрсдөө ч гэрэлтэнэ. Зарим юм хурц гэрэлтэхэд бас нэг хэсэг нь бүдэг гэрэлтэнэ. Энэ бүдэг туяаг дулааны буюу хэт улаан (инфракрасные) туяа гэдэг. 

	Халуун бие бүхнээс ийм туяа зүг бүрдээ цацарна. Биеийг хэчнээн их халаах тутам түүнээс цацрах туяа төчнөөн хурц болно. Дулааны энэ туяаг бид нар олж үзэхгүй учраас сохор юм шиг байдаг. 

	Бид бас өөр олон туяа олж үздэггүй. Жишээ нь нил ягаан (ультрафиолетвые) туяаг харж чаддаггүй байна. 

	Энэ туяа бол бидний нурууг харлатал шатаадаг туяа, шарлагаар эмчлүүлэх гээд хэвтэж байхад толгой дээрх чийдэнгээс тусдаг туяа юм. Бидний нүд байгаа бүх туяануудын дотроос тун бага хэсгийг нь хардаг. Бид харж байлаа ч гэсэн бас л муу хардаг юм байна. Уул шиг том юм саран дээр байхад бид ялгаж харж чаддаггүй.

	Энэ номын хуудсанд байгаа жижиг нүх сүвийг ч нүдний өмнө байлаа ч гэсэн олж харахгүй байна. 

	Бидний нүд өөртөө ойрхон том зүйлийг ялган хардаг. 

	Юм жаахан холдоод буюу багасаад ирвэл харахаа больчихно. Энэ ч бас бага хэрэг. Хачин ойрхон мөртөө том зүйлийг ч харахаа больчих явдал гардаг. 

	Гэгээн цагаан өдөр юмыг сайн харна. Хүнд, өдрийн хараанаас гадна хоёр дахь хараа байдаг. Энэ хараа өнгө ялгаж чаддаггүй учраас бүрэг хараа гэж нэрлэгдэнэ. 

	Харуй бүрийд юмыг харахад өнгө ялгагдахаа больж хамгийн хурц цагаан галстук ч зураг дээр саарал харагддаг. 

	Саргүй тас харанхуй шөнө юмыг огт харахгүй болж заримдаа таван хуруугаа ч ялгахаа байдаг. 

	Тас харанхуйд нүд бараг хэрэггүй болно. 

	Нүд хуурагдахдаа амархныг яана. 

	Хүний нүд байтугай өөрийнхөө нүдийг ч хуурахад амархан. 

	Квадратын нэг өнцгийг нь ташуу муруй шугамаар огтолж зураад харвал тэр квадрат хэдийгээр зөв зурагдсан гэсэн ч яйжиг болж харагдана. 

	Ингэхээр нүд ч тун явцгүй хэрэгсэл шиг байгаа биз! Түүнийг ямар нэг аргаар засаж сайжруулж болох уу? Хүн эрт дээр үеэс эхлэн өөрийгөө засаж залсаар иржээ. Байгаль хүнд бяр муутай богинохон гар заяасан боловч хүн өөрөө түүнийг янзалж уулыг эргүүлдэг чадалтай болгосон. Өөрийнхөө хоёр хөлд морины дөрвөн хөлийг нэмэн, эцэст нь хэдхэн цагийн дотор хэдэн зуун километрт авааччихдаг унаатай болжээ. 

	Хөл гараа ч яах вэ ингэж засаж сэлбэжээ. 

	Нүдээ яав?

	Хардаггүй зүйлийг харж чаддаг болгон нүдийг засаж болохгүй гэж үү?

	Бололгүй яахвэ. Хүн өөрийн сохортой тэмцсэний үр дүнд нэлээд зүйлийг засаж чаджээ. 

	Нүдний хараанд хамар чих хоёр тусалсан нь

	Хүн хараатай болж юмыг сонирхсон тухай дээр үеийн номыг уншихад их сонин зүйл гардаг. 1299 онд нэг Итали хүний бичсэн нь:

	 

	Хараа нь муудсан настнуудын тун саяхан бүтээгдсэн нүдний шил гэдэг тэр шилгүйгээр уншиж бичихэд ямар хэцүү байсныг би санаж байна. 

	 

	гэжээ. 

	Мөн тэр үед Немцийн1 дууч Мисснер гэдэг хүн нүдний шилний тухай бичсэн шүлэг нь:

	 

	Энэ нас ахиад ирэх үед 

	Эргэн тойрон бүрэг болж 

	Хуучин сайн нөхөр ном маань ч 

	Хувирч ондоо харагдана 

	Шидтэй тэр шилийг нүдэнд хийхэд 

	Шинэ хараа орж дахин танигдана. 

	 

	Тэр үед хоёр нүдэнд тохирсон нүдний шил байсангүй. Нэг нүднийхээ өмнө барих буюу эсвэл унших номынхоо өмнө тусгай тавиур дээр шилээ тавьдаг байжээ. Хоёр шилийг гараараа барьж байх нь нэг шилийг барьж байхаас эвгүй байж л дээ. 

	Хамрын тухай гарчигт дурдсан билээ. 

	Тэр ямар учиртай болохыг одоо бичье. Хоёр нүдэндээ шил хийхийн тулд тэр шилүүдийг хооронд нь төмөр холбоосоор холбоод хамар дээр тохож тавьдаг болжээ. 

	Хамар ноогдсон үүргээ төдий л сайн биелүүлж чадахгүй хааяа шалан дээр буюу ширээн дээр унагачихна. Хамар дээрх шилийг оосорлоод толгойдоо өлгөдөг болжээ. 

	Толгойноос гадна чих гэдэг нэг туслагч байгааг бас орхилгүй олж, нүднийхээ шилийг хоёр чихэндээ өлгөж тогтоодог болсон байна. 

	Ингэж одоогийн бидний хэрэглэдэг нүдний шил буй болжээ. 

	 

	 

	Нар, сар, одод тэнгэрээс бууж ирж болох уу?

	Хүн өөртөө засал хийж нүдэндээ шилтэй болоод юмыг урьдаасаа улам илүү хардаг боллоо. Нүдний шилээр эхэлсэн шулуун зам улам зурайсаар өөр гайхалтай нүдэнд хүргэж, харагддаггүй зүйлийг харагддаг болгожээ. Хүмүүс нэг шилний өмнө нөгөө шилийг тавьж үзэхэд нэг шилээс илүү улам сайн хардаг болов. 

	Анх ингэж олсон хүн бол оксфордын монах байгалийг судлагч Рожер Бэкон гэгч бололтой. Тэр өөрийн «Их бичиг» гэдэг номдоо бичсэн нь:

	 

	Бидний нэвт харж байгаа шил хавтгай биш, хонхор юм уу гүдгэр байвал түүгээр томыг жижигсгэж, жижгийг томсгож холыг ойртуулж, далдыг илрүүлж болно. Тэр ч байтугай нар, сар, оддыг ч арай наашлуулж болно гэхэд олон хүн итгэхгүй эргэлзэх байх 

	 

	гэжээ. 

	Рожер Бэкон амьдарч байсан XIII зууны үед үнэн юмыг үнэмшихээсээ өших нь их байсан цаг. Тийм ч учраас Рожер Бэконыг дамшигласан хэрэгт тооцож гянданд хорьсоор амьдралынх нь сүүлийн өдрийг хүргэсэн юм. Бэконы оролдож байсан туршилтаас хойш 300 жил өнгөрч байж алс харагч дуран ба томруулагч дуран зохион бүтээгджээ. 

	1571 онд Томас Диггс гэдэг нэг англи хүний хэвлүүлсэн номд бичсэн нь:

	 

	Миний эцэг намайг дэргэд нь байхад хийж байсан туршлагаараа, эвийг нь олж байрлуулсан шилүүдийн тусламжтайгаар, хол байгаа юмыг харж, үсгийг уншиж, зоосыг тоолж тэр ч байтугай 7 милийн зайд гэр дотор юу хийж байгааг хараад хэлж чаддаг байсан юм 

	 

	гэжээ. 

	Диггсийн эцэг Бэкон хоёрын аль алин нь шилийг гартаа барьж байсан бололтой. Нүдний шилийг гартаа барьж хэрэглэвэл тусгүй байхын адил бас л тусгүй байсан л даа. Гэвч телескоп ба микроскопыг ямар ч урт хамар дээр тогтоон суулгаж болохгүй. Телескоп ба микроскопод нэг хялбархан зүйл дутагдаж байсан нь шилийг тогтоож цааш нааш хөдөлгөж байх хоолой л дутаж байжээ. 

	 

	 

	Янсен, Липперхей хоёрын хэн нь телескоп зохиосон бэ?

	Телескоп ба микроскопыг Голландын Янсен гэдэг хүн зохиосон гэж нэг номд бичсэнийг бас уншсан. Гэтэл өөр нэг номд микроскопыг Янсен, телескопыг Липперхей гэдэг хүн зохиосон гэж байх юм. 

	Энэ хоёр номын аль нь зөв байсан юм бол? Үнэнийг магадлахаар би хуучин номуудыг эргэж сөхөж үзэхэд тэндээс юу олдов гэвэл:

	Францад сууж байсан Нидерландын элчин Вильян Бореель гэдэг хүний дурдатгал болгон бичсэн нэг зүйлийг оллоо. Түүнд:

	 

	Би Зеландын нийслэл Миддльбургт төрж өссөн юм. Манайтай зэргэлдээ Ганс Янсен гэдэг уран хүн сууж нүдний шил хийдэг байсан. Би бага байхдаа түүний хүү Захаритай үерхдэг байсан болохоор тэднийхээр ордог байв. 

	Тэрхүү Ганс, Захари хоёрыг анх удаа микроскоп зохиож түүнийгээ Бельгийн захирагч Альберт гэдэг хүнд дурсгасан юм гэнэ билээ гэж би сонссон. Намайг Англид элчнээр сууж байхад 1619 онд байгалийн нууцад шохоорхогч, тэр үедээ I Яковийн тооны багш байсан Корнелиус Дребель гэдэг миний танил Захарийн хийсэн тэр багажийг надад үзүүлж билээ. Түүнийг Альберт Дребельд дурсгасан юм байжээ. Тэр одоогийнхтой адилгүй богинохон, уртаараа бүтэн хагас фут* хөндлөнгөөрөө хоёр дюйм алт шармал гуулин хоолой байсан. Цааш дурдахдаа удаан хугацаагаар оролдсоны эцэст энэ Захари Янсен одон орны урт телескоп зохиожээ. Энэ бүтээлийн тухай яриа чимээ гадаадаар тарахад, гадаадын нэг хүн бур Миддльбургт ирж нүдний шил хийдэг мастерын байрыг сураглахад Липперхейнхийг ташааран зааж өгсөн байна. 

	Лепперхей угаасаа зальтай хүн байсан болохоор гаднын хүний асуултаас ухаарч телескоп хийж сурчээ. Тэгж телескоп зохиосон хүн гэгдэн олонд алдаршжээ. 

	Удалгүй андуурагдал залруулагдаж Дребель Голландад буцаж ирэхдээ Янсенийхээр орж түүнээс телескоп худалдан авчээ»

	 

	Энэ өгүүллээс үзвэл тэр үед уран хүмүүс өөрсдийн бүтээлийг бие биеэсээ яаж их нуудаг байсан нь харагдана. Липперхей Янсентэй нэг хотод байсан боловч телескоп яаж хийдгийг мэдсэн хүн гаднаас ирж телескопын тухай яриа дэлгэхээс нааш Липперхей мэдэхийн аргагүй байжээ. 

	 

	 

	Тэнгэрт хэдийд нэг зэрэг дөрвөн саран байдаг бил ээ?

	Микроскоп, телескоп хоёр бий болоход түүгээр хүмүүс юу харж байв?

	Де Тард гэдэг франц хүн тэмдэглэлдээ бичсэн нь:

	 

	Би 1614 оны 11 дүгээр сарын 12-нд Флоренцид сууж байхдаа эрдэмтэн Галлейг хөнжилдөө өвчтэй хэвтэж байхад нь ороход өөрийнхөө дэргэдэх ширээний дээрх хоёр яндангийн нэгээр нь одод хардаг, нөгөөгөөр нь хамгийн жижиг зүйлийг хардаг юм гээд Галлей надад үзүүллээ. 

	Галлей,

	— Би энэ яндангаар бөөсийг хурганы хэртэй тодруулан харахад тэр нь гадуураа үсээр бүрхэгдсэн бөгөөд хурц хумстай болохыг үзэв. Тэр нь түүнийг шилэн дээгүүр явсан ч халтирахгүй тогтоодог юм байна 

	 

	гэжээ. 

Автоматаар үүсгэсэн тайлбар]

	 

	Үүнээс илүү сонирхолтой юм Галлей үзжээ. Тэр нь телескопоор сарыг харахад түүн дээр өндөр уулууд байжээ. Сугар гарагийг телескопоор харахад хойно хойноосоо цувран хөөцөлдсөн 4 сар байгаа нь харагджээ. Өөрийн энэ нээлтийн тухай Галлей «Оддын мэдээ» гэдэг номдоо бичжээ. Галлейд итгэх итгэлээр бага, цөм нүд хуурагдсан гэж үздэг байв. Арга ч үгүй юм даа тэр үед ертөнцөд, ганц газар дэлхий оршиж түүнийг тэнгэр эргэнэ гэж хүн бүхний ойд шингэсэн байв. 

	Гэтэл газар дэлхий маань орчлонгийн нэг эрхэс болж тогтоогдлоо. Ингэж Коперникийн эхэлснийг Галлей дуусгаж зуун жил итгэж байсан итгэлийг хоромхон зуур тэнгэрт чиглүүлсэн телескопоороо өөрчиллөө. 

	 

	 

	Лампыг ширээн дээр биш харин ширээн дор тавихад

	Галлей дурангаа тэнгэр лүү зоосон тэр цагаас хүмүүс өөрсдийн хиймэл нүдийг сайжруулах гэж оролджээ. Музейд тавигдсан эртний микроскопыг үзэхэд микро ертөнцөд нэвтэрч хамгийн жижиг амьд юмыг ч бол олж харах гэж хэчнээн их оролдлого гаргаж яаж олон удаа өөрчлөгдөж байсныг мэдэж болно. Жижиг юмыг олж харахад ганцхан харанхуй л саад болж байв. Саад тотгорын энэ харанхуйг тонилгох гэж түүдэг галаас эхлээд өөхөн дэн, бүр сүүлд нь лаатай боллоо. 

	Одот ертөнцөд нэвтрэхийн тулд тэнд ч гэсэн жижигхэн гал ноцоох хэрэгтэй байв. 

	Яаж энэ галыг ноцоох вэ?

	Хэрэв микроскопын хажууд нь дэн тавивал түүний хоолойгоор олигтой гэрэл орохгүй, тэр гэрлийг яагаад ч гэсэн хөөж оруулах хэрэг гарна. Эхний үед энэ бэрхшээлийг туулахдаа усаар дүүргэгдсэн шилэн савыг ашигладаг байжээ. 

	Английн алдарт физикч Робер Гукийн микроскопыг хар л даа! 1665 оны үе байж билээ. Хээ угалзаар чимэглэгдсэн микроскопын том яндангийн дотор зүүний үзүүрт сүлбэгдсэн ялаа байна. Түүний дэргэд тосон дэн ба устай бөөрөнхий сав байна. Дотроо устай бөөрөнхий шил нь гэрлийн цацрагийг нэг дор бөөгнүүлж ялаан дээр тусгана. Ийм маягаар юмны зөвхөн гадна талыг үзнэ. 

Автоматаар үүсгэсэн тайлбар]

	 

	Хэрэв ногоон навчны бүтцийг харъя гэвэл лампыг хажуугаас нь биш микроскопын дор тавьж дороос нь нэвт гэрэлтүүлэхэд дотоод бүтэц нь тодорхой харагдаж байв. 

	Жон Маршалл гэгчийн микроскоп хатгуур зүүний оронд сэрээ шиг тавиур хэрэглэж түүн дээр микроскопоор харах гэсэн загасаа тавьж ширээний доод талаас лампаар гэрэлтүүлэхэд гэрэл нь загасыг нэвтэлж түүний бүх ясыг хүртэл ил тод харуулж байлаа. 

	Өөхөн дэнгийн гэрэл ялимгүй учир төдий л олигтой гэрэлтүүлж чаддаггүй байв.

Автоматаар үүсгэсэн тайлбар]

	 

	Аглаг том ертөнцийн доторх наран адил тийм нарыг одой ертөнц дотор буй болгож болохгүй яасан юм бэ гэдэг сэтгэгдэл төржээ. 

	Тийм нарыг бий болгож болох байв. 

	Тэгэхдээ жинхэнэ нарны туяаг толинд тусгаж түүгээр гэрэлтүүлж болно. 

	1725 онд Колпейцер одоогийн микроскоп шиг дороо тавиур тольтой микроскоп зохиожээ.

Автоматаар үүсгэсэн тайлбар]

	 

	Бид улам цаашаа алхаж одоо үеийн микроскоп хүртэл микроскопын түүхийг сонирхвол олон тооны улам улам сайжирсан хэрэгслүүдтэй танилцаж 40 дахин өсгөдөг байсан Гукийн микроскоп төдийгүй 1000 дахин өсгөдөг микроскопыг үзэж болно. Тийм микроскопоор нохой бөөс байтугай тамхины утааны жижигхэн хэсгүүдийг ч үзэж болох юм. Түүгээр ч барахгүй нэг бактери, хижиг ба туберкулезийн2 бактериудыг харж болно. Бактери аль хэр жижиг болохыг нэг жишээнээс мэдэж болно. Ганц дусал усанд, дэлхий дээрх хүний тоотой адилхан тийм олон бактери байдаг байна. 

	 

	 

	Одой ертөнцөд хэрхэн жуулчлах вэ?

	Ангариг гараг ба саранд жуулчилсан тухай, тэндхийн оршин суугчидтай уулзсан тухай өгүүллүүд олон байдаг. Гэвч тэр бүгд нь цөм зохиол юм. Телескопоор аль ч гараг эрхэс дээр амьд амьтан байгааг олж харсангүй. Гэтэл микроскопоор тийм биш ээ. 

	Микроскоп зохиож одой ертөнцийг шалгасан тэр үеэсээ эхлэн тэндхийн оршин суугчидтай нүүр учран уулзжээ. 

	Үймэх шороонд ч гэсэн дусал усанд ч гэсэн хэдэн сая янз бүрийн дүрстэй амьд амьтад тааралдана. Тэдний зарим нь бөглүү ойд ургасан сагсгар мод шиг хөдөлгөөнгүй, зарим нь усны загас, уулын янгир шиг түргэн түргэн хөдөлж жуулчилна.

	Одой ертөнцийн эзэд даанч өчүүхэн биетэй юм. Тэр ертөнцийн уртын хэмжүүрийн нэгжид микроныг авахаас өөр аргагүй. Микрон гэдэг чинь миллиметрийг сая хуваасны нэг шүү дээ. 

	Ийм жижигхэн амьтад хүнд ямар ч ач тус, хор хөнөөл хүргэж чадахгүй юм шиг санагдана. Гэвч микробууд хүнээс хүчтэй, ганц микроб дангаараа өчүүхэн боловч тоогоор олон учир хүний өөдөөс хэдэн миллиард цэрэг дайчилж довтолно.

Автоматаар үүсгэсэн тайлбар]

	 

	Тэр их цэргийн хүчинд автагдахдаа зарим үед хүн амиа ч гээх явдал гардаг. 

	Эрт дээр үед улс гүрэн үр үндсээрээ хорт микробд сөнөөгдөж байхдаа ч чухам хэн тэднийг түйвээж сүйтгэж байгааг мэддэггүй байжээ. 

	Микроскоп бий болж одой ертөнцийнхнийг нүдээр үзэх болсон тэр цагаас микробтой тэмцэх тэмцэл ид эхэллээ. Энэ тэмцэл нь улам улам хүчтэй явагдаж ялагч нь бид болж байна. 

	Одоо үед хүн өөртөө хортой микробыг устгаж, тустай микробыг үржүүлж өсгөдөг аргатай болжээ. Хэн ч гэсэн ямар нэг өвчний микробтой тулалдах микробон тариаг эмийн сангаас захиалан авч, хөрс бордох ба бяслаг хийхэд хэрэгтэй бактериудаа шинжилгээний газраас шуудангаар захиалан авч болно. 

	 

	 

	Одой ертөнцийн хязгаарт яаж гарах вэ?

	Хүн одой ертөнцөд жуулчилдаг болжээ. Энэ ертөнцийн цаана чухам юу байгаа бол? Ер нь микробоос бага амьд юм байдаг болов уу? гэдэг асуулт гарна. Энэ асуултад эрдэмтэд бий гэж хариулдаг. 

	Тэр жижигхэн юмыг яаж харж болох вэ? Тэд микроскопод харагдахгүй жижигхэн шүү дээ. 

	Микроскопод өөрт нь тохирсон хязгаар байх учраас тэр ямар ч хэрэг болохгүй. Хязгаараасаа хэтэрвэл харахаа больж сохорно. 

	Тэгвэл яах хэрэгтэй юм бэ? Бүх зүйлийг ашигтайгаар шийдвэрлэхэд нөгөөх л гэрэл чинь дахиад хэрэг болно доо. 

	Магадгүй микроскопын шилүүдийг өөрчилж тоог нь олон болгож байрлалыг нь соливол дээргүй юү?

	 

	 

	Хэдийд харанхуй тасалгаанд, гэрэлтэй тасалгаанаас илүү харагдах вэ?

	Заримдаа харанхуй тасалгаанд гэрэлтэй тасалгаанаас илүү сайн харж болно. Гэрэлтэй тасалгааны агаар доторх хумхын тоосыг олж хардаггүй байтал цонхныхоо хөшгийг хаачхаад жаахан завсар гаргавал тоосон доторх жижигхэн хэсгүүд харагдана. 

	Үүнийг эрдэмтэн Зидентопф, Жигмонди нар ашиглаж ультрамикроскоп зохиожээ. Энэ микроскопын тавиур шилэн дээр гэрэл урьдынхтай адил дороос нь биш хажуугаас нь тусна. Тусгаж байгаа гэрэл нь өөхөн дэнгийнх биш хурц цахилгаан чийдэнгийн гэрэл болно. 

	Микроскопын харах бүдэг талбайд ердийн микроскопод үл үзэгдэх хумхын тоос наранд гялалзсан юм шиг харагдана. 

	Одой ертөнцөд жуулчилж маш жижиг зүйлүүдийг олж хардаг болсон нь онц ач холбогдолтой юм. 

	Яагаад тийм ач холбогдолтой болсныг эрдэмтдийн ажиллагаанаас мэдэж болно. Биологич хүн микроскопод харагддаг эдийн эс ба микробуудтай ажиллана. Металл боловсруулагчид металлын доторх хамгийн өчүүхэн, микроскопод дөнгөж харагдах өө сэвийг ч мэдэж байхгүй бол хэрэгцээнд гарах металлын хэврэг, бөх, хатуу зөөлөн чанар нь тэр өө сэвээс шалтгаална. Химич хүн микроскопод үзэгдэх молекулуудыг судалдаг. Физикч эрдэмтэд эндээс улам илүү гүн нэвтэрч санаанд бараг оромгүй жижиг атомын доторх жижиг хэсгүүдийг судална. Бага юмнаас их юм бий болдог болохоор хүний амьдрал амьд эсээс, оддын хувь заяа ч атомоос хамаарах болно. 

	 

	 

	Гэр шиг том нүд бий юу?

	Гэр шиг том нүдтэй нохой байдаг гэж хүүхдийн нэг үлгэрт гардаг. Нохойн нүд зөвхөн үлгэрт гардаг байтал хүнд үнэхээр тийм нүд байдаг байх юм. Энэ нүд бол хиймэл нүд бөгөөд түүнийг телескоп гэдэг. 

	Телескоп - нүд, энгийн нүднээс хэдэн зуун мянга дахин хол харна. 

	Энгийн нүдээр тэнгэрт 3000 одод хардаг байхад телескопоор саяыг харж болно. Миний багадаа уншсан одон орны тухай нэг номд ямар ч телескоп 12 гэрлийн жилийн зайнаас хол зайд харж чадахгүй гэж бичсэн байдаг сан. Гэрлийн жил бол уртын хэмжүүрийн хамгийн том хэмжүүрийн нэг мөн. 

	Гэрэл нэг жил явж ирэх зайг гэрлийн жил гэнэ. 12 гэрлийн жил гэдэг бол асар хол зай юм. 

	Гэлээ ч гэсэн хүн түүнээс хол харж чаддаг болжээ. Одон орны тухай ном зохиогчид үнэндээ алдаа хийсэн байна. Яагаад гэвэл 25 жил өнгөрөхөд харах ертөнцийн хязгаар уудамшиж зуун сая гэрлийн жилд хүрлээ. Хамгийн том телескопоор 190 сая гэрлийн жилийн зайд байгаа мананцрыг харж болно. 

	Энэ тухай одон оронч Жинсийн бичсэнийг үз л дээ. «Аглаг хол тэртээд мананцар байгааг мэдэгдэхээр манай дэлхий рүү айлчлан ирсэн мананцрын туяа явсан замынхаа таван зууны нэгийг гаргаад байх үед дэлхий дээр хүн амьтан огт байхгүй байжээ. Дэлхийд нэлээд дөхөж ирэх үед нь амьдрал бий болж, хүн төрөөд, айлчлан ирэгч тэр туяаг барих телескоп зохиосон байна» гэжээ. 

	Энд яригдаж байгаа телескоп бол америкийн Вильсон уулан дахь одон орны оргилд байдаг юм. Энэ телескопын яндан 90 тонны бух тэрэг шиг жинтэй бөгөөд өндөр цамхаг мэт харагдана. Түүний диаметр нь 2 метр хагас болно. Хүн ийм том нүд хийж шүү дээ!

	Энэ нүдний хүүхэн харааны огтлол нь бидний хар нүднийхээс 250 дахин их учраас бидний нүдэнд үл үзэгдэх бүдэг оддыг хүртэл олж харна. 

	Хэрэв ийм том нүд амьд хүнд байдаг сан бол тийм нүдтэй хүн нэг бүтэн километр өндөр байх болно. Одон орончид тийм ч өндөр байдаг үгүй шүү дээ. Тэд өндөр байхын ч хэрэггүй. Одон орончид өөрийн хиймэл нүдийг ганц товч дараад л хоромхон зуур удирдаж одон аж ахуйнхаа дуртай буланг харж байдгийг та нар харсан байх. 

	 

	 

	Харанхуйд харж яаж сурах вэ?

	Харааны хязгаарыг микроскоп, телескоп нэлээд цаашлуулсан боловч ямар ч хэрэгслээр цаашлахгүй хязгаар бас байдаг байна. Хэчнээн ч их хүчтэй микроскоп, телескоп харанхуйд юуг ч харахгүй. Харин фото зургийн шил хүний нүднээс илүү сайн харна. 

	Секундийн зуун мянганы нэгд авсан энэ зургийг хар л даа! Хэчнээн ч сайн хараатай байлаа гэхдээ хүн тогоотой сүүн дээр ганц дусал унахад ийм янзын оргилуур үүсэхийг харж чадна гэж үү? Фото зургийн шил хүний харж чадаагүй зүйлийг харсан л байдаг даа. 

	Хүчирхэг зэвсгээр зэвсэглэсэн нүд ч харанхуйд сохор болно.

	Харанхуйд харж сурах ямар нэгэн арга байхгүй юм уу?

	Жинхэнэ нүднийхээ оронд фото зургийн шил хэрэглэвэл харанхуйд үзэж болно. Зургийн шил жирийн нүдэнд тохирох гэрлээс илүү гэрэл шаарддагийг зураг авч үзсэн хүн бүхэн сайн мэдэх байх. Гэлээ ч гэсэн зургийн шил бидэнд их тус хүргэж чадна.

Автоматаар үүсгэсэн тайлбар]

	 

	Бид өөрийн нүдийг харж чаддаг зүйлийг нь харанхуйд харж чаддаг болтол өөрчилж хэзээ ч чадахгүй. Харин хиймэл нүд болох зургийн шилийг дураараа өөрчилж болно. Зургийн шилийг бүрхдэг хальсны найрлагыг тааруулан авбал юуг ч хардаг болгож болох юм. Харанхуйд бүх биес «гэрэлтэй» байдаг тухай би дээр цухас дурдсаныг санаарай. Бие хэчнээн л их халуун байвал түүний гэрэл төчнөөн хурц болно Улайстал халсан биеийн инфра улаан туяан дээр үзэгдэх улаан туяа нэмэгдэж гэрэлтэх нь харагдана. 

	Бидний аз дутахад зургийн шил инфра улаан ба улаан гэрэлд харж чаддаггүй. Түүнийг албаар хардаг болгож болоогүй юм уу? 1880 онд эрдэмтэн Эбней улаан ба дулааны туяа (инфра ягаан)-нд эмзэглэдэг хальстай тийм шилийг хийж чаджээ. 

	Дараа нь дахиад тийм шил хийгээдэх гэсэн нь бүтсэнгүй. Яах нь тэр вэ?

	Лав шилний хальсанд гаднаас ямар нэг хольц санамсаргүй орсон байх гэж Эбней таамагласан боловч чухам ямар хольц болохыг нь олж чадсангүй. Эрдэмтэд энэ таавар мэт зүйлийн учрыг олох гэж бүтэн 26 жил хөөцөлдөөд эцэст нь 1906 онд дулааны туяанд эмзэглэдэг шил хийжээ. Хүний нүдэнд үзэгдэх туяаны зааг урьдынхаасаа хоёр дахин ихсэж их том шинэ зааг нээгдлээ. 

	Харанхуйд зураг авч үзэхэд дулааны туяагаар гийгүүлэгдсэн харанхуй ертөнц нарт өдрийн гэрлээр гийгүүлэгдсэн энэ ертөнц шиг байсангүй.

	 

	 

	Хэзээ хар юм цагаан харагдах вэ?

	Харанхуйд негрийн зургийг авахад цагаан гарчээ. 

	Хар царайтай негрийг тэгээд бас харанхуйд зургийг нь авахад цагаан гарна гэхэд хачин санагдах байх. 

	Хэрэв зөвхөн дулааны гэрэлд эмзэглэдэг шил хэрэглэвэл яг л ингэж гарна. Яагаад тэгэх билээ гэдэг нь ойлгомжтой хэрэг. Хүний бие бүлээн байдаг. Бүлээн бүхнийг ингэж зурагт авахад гэгээрч гарна. 

	Дулааны туяанд янз бүрийн биеийн зургийг авахад ердийн фото зураг дээр гарснаас өөр харагддаг. Ногоон мод навчсын зураг цагаан зам дээрх жижиг цагаан элснүүд бүр харлаж харагдана. Тэр ч байтугай байшингийн төмөр дээвэр, хүн суудаг байшин гэгээн цэгээн харагдахад хүн суудаггүй бараа хадгаламжийн байшин (галлах нь цөөн учир дулааны туяа багатай) бүдэг харлаж гардаг. Харанхуйд зургаа авхуулсан хүний зураг хачин сонин гардаг. Жишээ нь хүний нүд хав хар гарахад, хамар ам цагаан гарна. Тэгэхлээр хүний ам хамар нүднээсээ илүү дулаан байдаг байх нь ээ?

	Өтгөн манантай өдөр Лондон хотын зургийг онгоцоор дээрээс нь авчээ. Энгийн нүдээр юу ч ялгагдах үгүй байсан тэр хот фото зурагт барилга байшин, хүн амьтан, гудамж талбай цөм тод гарчээ. 

	Харин тэр зураг дээр хар цагаан өнгөнүүд холилдон хутгалдаж таавар зураг шиг болсон байв. 

	Британийн музейд 3000 жилийн өмнө арьсан дээр бичигдсэн Египетийн гар бичмэлүүд хадгалагдаж байдаг. Он жил улиран өнгөрөхөд тэр бичгийн дэвсгэр арьс хүрэн болж бичгийн өнгөтэй холилдож эхэлжээ. Бичгийн зургийг дулааны инфра улаан туяанд авахад мэдэгдэхгүй байсан бүх үсгүүд тов тод гарсан байна. 

	 

	 

	Хананд нүд бий юү?

	Манаачгүй цоожтой байгаа хоршоонд харанхуй шөнө хулгайч орж гэж бодъё. Хүн амьтан гудамжинд огт харагдахгүй байна. Гэтэл гэнэт хоршоон дотор аюулын дохио дуугарч хулгайчийг сандраан буцаж зугтахаас өөр аргагүй байдалд хүргэв. 

	Хэн дохио өгч хулгайчийг харав?

	Түүнийг байшингийн хана харжээ. Одоо үед ингэж хардаг хана бий болсон байна. Хардаг ханаар барахгүй хаалга цонх, хүртэл бий. 

	Хоёр гартаа чемодан барьсан хүн буудлын байшингийн үүдэнд ирэхэд хаалга өөрөө нээгдэж тэр хүнийг оруулаад өөрөө хаагдана. Харин нэг хоршооны үзэсгэлэнгийн цонх руу өнгийхөд харанхуй байхад гэнэт гэрэл асаж үзэсгэлэнг бараг албаар харуулна.

	Хардаг хаалга, цонх, ханыг яаж хийв? Хүн өөрийгөө зөвхөн хараатай болгоод зогссонгүй, эд юмсыг ч хүртэл хардаг болгож чаджээ. 

	Юманд хавсаргасан энэ хиймэл нүдийг цахилгаан нүд буюу фото элемент гэж нэрлэдэг. 

	Фото элемент дээр гэрэл тусахад цахилгаан хэлхээгээр гүйдэл гүйнэ. Энэ гүйдэл ялимгүй хүчтэй, гэвч цахилгаан моторыг хөдөлгөж түүнтэй холбогдсон оньснуудыг ажиллуулахад хүрэлцээтэй юм. 

	Хардаг хаалга цонх яаж хийгдсэнийг одоо ойлгоо биз. Хэрэв хананд цахилгаан нүд тавиад түүн дээр гэрэл тусгасан байвал хулгайч дундуур нь өнгөрөхдөө гэрлийг таглаж хэлхээг таслахад бүх оньснууд ажиллаж дохио өгнө. 

	Өсвөрийн техникчдийн нэг станцад хүүхдүүдийн хийж өгсөн нэг сонин зүйл байдаг. Тэр нь юү вэ гэвэл хил зөрчигч хилийг давж ирэхэд харуул хараад ар талдаа мэдэгдэхэд пулемётоор бууддаг автомат ажиллагаатай харуул болно. 

	Хэрэв суурь машин дээр цахилгаан нүд тавьчихвал тэр түүний механизмыг удирдаж чухам юу хийж байгааг нь харж байж чадна. 

	Ийм нүд хийчихсэн гэж бодъё. Тэгвэл тэр нүд ажилчныг алдалгүй харж байх болно. Хэрэв ажилчин хүн санамсаргүй машины иртэй хутганд гараа хүргэчих шахвал нөгөө нүд харангуутаа машиныг зогсоож осол гаргуулахгүй. 

	Өөр нэг жишээ дурдвал, суурь машинаар хийсэн юмыг гадагш нь дамжуулдаг дамжуулга дээр цахилгаан нүд тавьчихвал тэр нүд хийгдсэн зүйлийг алдалгүй тоолоод тоог нь тусгай самбарт автоматаар биччихнэ. 

	Ингэж нэг янзын уйтгартай тоолох ажлаас хүнийг чөлөөлнө. 

	Дахиад нэг жишээ хэлье. Янжуурыг хийгээд түүнийг үсэгтэй ишээр нь нэг тийш харуулан хайрцаглах хэрэгтэй болдог. Хэрэв хайрцаглагч машин дээр фото элемент зоочихвол тэр зөв тавигдсан эсэхийг хараад буруу тавигдсан байвал зөвтгөөд хайрцаглачихна. 

	 

	 

	Одон ба нараар чийдэн асаалгаж болох уу?

	1933 онд Чикаго хотод том үзэсгэлэн нээгдэхийн өмнө хэвлэлүүдэд бичихдээ тэр үзэсгэлэнг хүн нээхгүй. Арктур гэдэг одон нээнэ гэж бичдэг байлаа. Тэр одонд тогтоосон цагт үзэсгэлэнгийн бүх байшинг нээх тушаалыг өгсөн байжээ. Одон тушаалыг биелүүлж нээх ёстой цагт нээсэн байна. 

	Яаж ингэж болов гэвэл тэр одонгоос ирсэн гэрлийг телескопоор барьж аваад фото элемент дээр тусахад тэр хүнд мэдэрч холбоостой оньснуудаа ажиллуулж үзэсгэлэнг нээжээ. Чийдэн асаах үүргийг ганцхан одонд ноогдуулах явдалгүй.

	Чийдэнг нараар асаалгаж болно. Наран сүүлчийн туяагаар даллаж далд орохдоо чийдэнгүүдийг асаачхаад өглөө мандахдаа унтрааж байдаг. 

	Америкийн зарим хотуудад нар ийм ажил хийдэг. Үүнд тийм их төвөгтэй юм алга. Ханан дээр шилэн дотор суулгасан фото элемент тавиад түүний дор тусгай оньсыг гэрлийн хэлхээнд угсарсан хайрцаг тавина. Нар шингэх үед гэрлийн хүч багасаж фото-элементийн гүйдэл суларна. Тэгэхэд хайрцаг доторх оньснууд ажиллаж гэрлийг асаана. Ингэж нар шингэхдээ хүнд сүүлчийнхээ тусыг хүргэж гудамжны чийдэнг нь асааж өгөөд маргааш өглөө болтлоо далд орно. 

	 

	 

	Сүүдэр ба утааг яаж ажиллуулж болох вэ?

	Фото-элемент гэдэг багаж янз бүрийн ажил хийдэг. Жишээ нь суурь машины сүүдрээр фото элемент нь түүнийг удирдаж чадна. Уурын зуухны яндангаас их утаа гардгийг бид мэднэ. Гэвч яндангаар гарч байгаа утаа нь уурын зуухыг удирдаж чадахыг хүн бүхэн мэдэхгүй байж болно. Яндангаар өнгөрөх утааг үзэх цахилгаан нүд хийгдсэн байх бөгөөд хэрэв утаа нь хар байвал зууханд агаар бага орж байгаагийн тэмдэг болох учир цахилгаан нүд нь салхилж сэнсэт моторыг эргүүлж уурын зууханд агаар оруулан халхавчийг нээдэг байна. Ингэж хүн нь зохиомол нүд хийснээрээ суурь машины сүүдэр ба фабрикийн утаа зэрэг барьж болохгүй зүйлүүдээр ажил хийлгэдэг болжээ. 

	Юм бүхэнд хараа оруулсан явдал ямар сонин бүтээлд хүргэсэн гэж санана. 

	Энэ бүтээлүүдийн заримыг үз л дээ. Цахилгаан нүдийг чанга яригчийн хамт номд хавсаргавал ном өөрөө чанга уншигдана. Хэрэв түүнийг автомобильд тавивал саад бүхнийг машин өөрөө тойрч гарна. Фото элементийн усанд шумбагчдын хүрээгүй гүнд тавих юм уу, эсвэл үүлний цаана гартал дээш хөөргөвөл тэнд юу болж байгааг хараад эзэндээ алдалгүй хэлж чадна. 

	Нэг үгээр хэлэхэд Рожер Бэконы хэлсэнчлэн «мэдэхгүй хүн итгэхээс татгалзмаар» сонин зүйлүүдийг фото-элементийн тусламжтайгаар гүйцэтгэж болно. 

	Хүнд хиймэл нүд бий болоод удсангүй. Хүмүүс түүнийг эзэмшиж дөнгөж эхэлж байна. Хүний хөдөлмөрийн зэвсэг болсон гар бий болоод 100 мянган жил болж байхад нүдний шилийг оролцуулбал хиймэл нүд бий болоод дөнгөж 600 жил болж байна. 

	Энэ 6-хан зууны дотор хүн өөртөө хиймэл нүдтэй болсноор аглаг холын одонд хүрч, санаанд оршгүй жижиг ертөнцөд нэвтэрч чадсанаар барахгүй хэрэглэж байгаа юмандаа ч нүд оруулж амжжээ.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

